
ANNOTATION 

At present, the trend of regular growth of phlegmon of the maxillofacial region with 
concomitant diseases is clearly visible. They have such features as a hyperergic inflammatory 
reaction, a long duration, and are characterized by the ineffectiveness of treatment with traditional 
therapy. The nature of the clinical course is determined to a greater extent by the state of the body's 
immunity. There is a correlation between changes in the indicators of all parts of the body's immune 
system. 

Key words: phlegmon of the maxillofacial region, concomitant diseases, immune status. 

ИММУНОЛОГИЧЕСКАЯ ХАРАКТЕРИСТИКА ФЛЕГМОНЫ ЧЕЛЮСТНО-
ЛИЦЕВОЙ ОБЛАСТИ У БОЛЬНЫХ НА ФОНЕ СОПУТСТВУЮЩИМИ 

ЗАБОЛЕВАНИЯМИ  
АННОТАЦИЯ 

В настоящее время отчетливо видна тенденция закономерного роста флегмон челюстно-



БИОМЕДИЦИНА ВА АМАЛИЁТ ЖУРНАЛИ  |  ЖУРНАЛ БИОМЕДИЦИНЫ И ПРАКТИКИ  |  JOURNAL OF BIOMEDICINE AND PRACTICE                                                      №6 | 2022  

38 
 

лицевой области с сопутствующими заболеваниями. Они имеют такие особенности, как 
гиперергическая воспалительная реакция, большая продолжительность, отличаются 
безрезультатностью лечения традиционной терапией. Характер клинического течения 
определяется в большей степени состоянием иммунитета организма. Существует корреляция 
между изменениями показателей всех звеньев иммунной системы организма. 

Ключевые слова: флегмоны челюстно-лицевой области, сопутствующие заболевания, 
иммунный статус. 

ҲАМРОҲ КАСАЛЛИКЛАРИ БОР БЕМОРЛАР ЮЗ-ЖАҒ СОҲАСИ 

ФЛЕГМОНАЛАРИНИНГ ИММУНОЛОГИК ХУСУСИЯТЛАРИ 
 

АННОТАЦИЯ 
Ҳозирги пайтда юз-жағ соҳасининг флегмоналарининг ҳамроҳ касалликлари бор 

беморларда мунтазам ўсиб бориш тенденцияси яққол кўзга ташланмоқда. Улар гиперергик 
яллиғланиш реакцияси, узоқ вақт давом этиш каби хусусиятларга эга бўлиб, анъанавий 
терапия ёрдамида даволаш муваффақият бермаслиги билан ажралиб туради. Клиник 
кечишининг табиати кўпроқ организм иммунитетининг ҳолати билан белгиланади. 
Организмнинг иммунитет ҳолатининг барча қисмлари параметрларидаги ўзгаришларнинг 
корреляцион боғлиқлиги мавжуд.  

Калит сўзлар: юз-жағ соҳаси флегмонаси, ҳамроҳ касаллик, иммунитет ҳолати,  
 

Ҳозирги пайтда юз-жағ соҳасининг ҳамроҳ касаллик билан кечадиган флегмоналарида 
мунтазам ўсиб бориш тенденцияси яққол кўзга ташланмоқда. Улар гиперергик яллиғланиш 
реакцияси, узоқ вақт давом этиш каби хусусиятларга эга бўлиб, анъанавий терапия ёрдамида 
даволаш муваффақият бермаслиги билан ажралиб туради. Клиник кечишининг табиати 
кўпроқ организм иммунитетининг ҳолати билан белгиланади.  

Ташхислашни ўз вақтида ўтказмаслик, ноадекват даволаш, ҳамроҳ патологиялар ҳамда 
инфекциянинг одонтоген ўчоқлари мавжудлиги, тўлақонли овқатланмаслик ва беморнинг 
ижтимоий мақоми ҳам касалликнинг клиник кечиши хусусиятларига салбий таъсир 
кўрсатадиган омиллардир. Яллиғланиш реакциясининг заиф намоён бўлиши, шунингдек, 
даволаш муолажалари ўтказилишига қарамай, жараёнда ортга чекиниш кузатилмасди. 
Яраларнинг битиши, касалликнинг одатий кечиш даврига қиёслаганда, анча узоқ давом 
этарди.  

Маҳаллий ва умумий иммунитетни ўрганиш натижалари маҳаллий иммунитет 
бўғинларининг юқори фаоллиги ва умумий иммунитетнинг бир қадар сустлигини кўрсатди. 
Ушбу тоифа беморларида асосан маҳаллий иммунитетнинг фагоцитар бўғинини жалб этган 
постинфекцион иммунитет етишмовчилиги шаклланган. 

Сўнгги ўн йилликда юз-жағ соҳасининг ҳамроҳ касалликка эга ва сурункали йирингли-
яллиғланиш касалликлари, хусусан, абсцесслар, флегмоналар, лимфаденитлар, одонтоген ва 
травматик остеомиелитлар, сурункали паротит ва бошқалар миқдорининг барқарор ўсиб 
бориш тенденцияси аниқланди. Бу касалликлар кам ўрганилган муаммо бўлиб, ташхислаш ва 
даволаш жараёнида сезиларли даражада қийинчиликлар туғдиради. Улар клиник 
кўринишларининг ранг-баранглиги, микроб қўзғатувчиларининг ўхшашлиги ва кўпинча бир 
турга мансублиги, гипергик яллиғланиш реакцияси, номахсус ва махсус ҳимоя 

реакцияларининг бузилиши фонида яллиғланиш жараёнининг ривожланиши, организм 
функциялари ва тизимларини заифлаштириб, узоқ ва барқарор кечиши, анъанавий 
терапиясининг самара бермаслиги билан ифодаланади [2, 4]. 

Мазкур касалликлар орасида юз-жағ соҳасининг ҳамроҳ касаллик билан кечадиган 
флегмоналари алоҳида ўрин тутади. Уларнинг клиник кечиши кўп жиҳатдан организмнинг 
номахсус ва махсус реактивлиги билан белгиланади [1, 3]. Ушбу тоифага кирувчи 
беморларнинг аксариятида иммунитет танқислигининг гуморал, ҳужайравий ёки 
комбинациялашган ҳолати мавжуд бўлиб, яллиғланиш, одатда, гиперергик шаклда 
ривожланади [3, 5]. 

ТАДҚИҚОТ МАҚСАДИ  
Ҳамроҳ касалликка эга юз-жағ соҳаси флегмоналарининг клиник ва иммунологик 

хусусиятларини ўрганиш 
ТАДҚИҚОТ УСЛУБИЁТИ 
Биз Самарқанд шаҳар тиббиёт бирлашмасининг юз-жағ жарроҳлиги бўлимига келган, 

юз-жағ соҳасининг метаболик синдром билан кечаётган флегмоналари аниқланган, 23 ёшдан 
35 ёшгача бўлган 22 нафар беморни текширувдан ўтказдик ва ташхисладик. Беморлар орасида 
эркаклар 12 (54 %), аёллар — 10 (45 %) нафарни ташкил этди. Беморларнинг ўртача ёши - (39,2 
± 1,7) ёш. 

Анъанавий клиник текширувлар билан бир қаторда, ҳамма беморлар иммунитетининг 
ҳолати стационарга келган куни, операциядан кейинги 3, 6, 10-суткада батафсил ўрганилди. 
Иммунологик усуллар маҳаллий иммунитет кўрсаткичлари сўлакдаги A, G, М 
иммуноглобулинлар ва умумий иммунитет даражаси A, G, М иммуноглобулинларнинг 
қондаги концентрациясини аниқлашдан таркиб топди.  

Беморлар антибактериал, яллиғланишга қарши, десенсибилизацияловчи, 
дезинтоксикацияловчи терапиядан иборат анъанавий дори муолажаларини олишди. 
Шифохонага келган пайтида беморларда аниқланган флегмоналар маҳаллий потенцирланган 
оғриқсизлантириш остида очилди. Жарроҳлик аралашуви инфекция ўчоғи сифатида хизмат 
қилаётган "сабабчи тишни" олиб ташлаш билан кечди. Операциядан кейинги жараёнда 
йирингли ярани бошқариш уни ҳар куни диоксидин, 0,06% натрий гипохлорид эритмалари, 
протеолитик ферментлар билан ювишни назарда тутилди.  

ТАДҚИҚОТ НАТИЖАЛАРИ ВА УЛАРНИНГ МУҲОКАМАСИ 
Барча беморларга ҳамроҳ касалликлар ташхиси қўйилган (1-жадвал). Ҳар бир беморда 

юрак-қон томир, нафас олиш ёки овқат ҳазм қилиш тизимининг битта касаллиги бор эди. 
 

жадвал 1 
Беморларни ҳамроҳ касалликларга мувофиқ гуруҳларга тақсимлаш. 

Ҳамроҳ касалликлари Гуруҳлар 
Назорат гуруҳи беморлари 
(н = 22) 

Абс. 
Юрак-қон томир тизимининг 
касалликлари 

6 

Нафас олиш тизимининг 
касалликлари 

2 

Овқат ҳазм қилиш тизимининг 
касалликлари 

9 

Қандли диабет 5 

Жами 22 

Тақдим этилган маълумотлардан кўриниб турибдики, беморларнинг аниқланган 
соматик касалликларга мувофиқ гуруҳлардаги миқдорий тақсимотида овқат ҳазм қилиш 
тизимининг касалликлари билан хасталанганлар кўпроқни ташкил қилди. 

Хулоса қилиб шуни таъкидлаш керакки, беморларнинг гуруҳларга тақсимланиши ёши 
ва жинси таркиби, йирингли ўчоқнинг локализацияси ва тарқалиши, бирга келадиган соматик 
касалликларнинг табиати бўйича нисбатан ўхшаш эди, бу бизга ушбу гуруҳларни клиник 
жиҳатдан кўриб чиқишга имкон беради. 

Таснифлаш ХКТ-10 асосида амалга оширилди. 
Касалликнинг биринчи клиник белгилари кўзга ташланган пайтдан, то шифохонага 

ётишигача бўлган муддат 13 (52 %) беморда 5-6 кунни, 7 (28 %) нафарида — 8-10 кунни 
ташкил қилган, 5 (20 %) беморда бу жараён 14 кундан ортиқ давом этган. Шифохонага 
ётишига қадар 5 (22 %) бемор тиббий ёрдам сўраб мурожаат қилмаган, мустақил ўзича уйда 
даволанган. Анамнезидан аниқланишича, аксарият беморларнинг "сабабчи тиш" соҳасида кўп 
маротаба яллиғланиш ҳолатлари кузатилган, лекин улар турли антибактериал дори 
воситаларини тартибсиз, назоратсиз, ноадекват дозаларда қабул қилиш билан чекланишган.  

Фақат 14 нафар (56%) беморнинг "сабабчи тиши" амбулатор шароитда олиб ташланган. 
Клиникага келган 6 (24 %) беморга ташхис нотўғри қўйилганлиги аниқланган. Шуни 
таъкидлаб ўтиш ўринлики, 25 бемордан ҳар бирининг оғиз бўшлиғида сурункали 
периодонтитнинг деструктив шаклларига эга бўлган 2 тадан 7 тагача тиш мавжудлиги 
аниқланган. Беморларнинг турмуш тарзи ва ижтимоий ҳолатини таҳлил қилиш натижалари 
уларга хос муайян хусусиятларга ойдинлик киритди. Уларнинг тахминан ярми (18 нафари, 
72%) қашшоқлик чегарасидан ташқарида яшаши, тўлақонли ва тўғри овқатланмагани сабабли 
тана вазнининг етишмаслиги маълум бўлди. 25 беморнинг 15 нафари вақтинча ишсиз, 2 
нафарининг муқим яшайдиган манзили йўқ. 19 беморда (76 %) 2-3 ва ундан ортиқ ҳамроҳ 
касалликлар аниқланди. Қайд этилган преморбид омиллар касалликнинг клиник кечишига 
салбий таъсир кўрсатди. Беморлар кўпчилиги асосан ҳолсизлик, кўп терлашлик, уйқусизлик, 
иштаҳа йўқлиги, бош айланишидан шикоят қилишди. 6 нафар (24 %) беморнинг шифохонага 
келган пайтдаги умумий ҳолати қониқарли, 19 (76 %) беморники эса ўртача оғир деб 
баҳоланди. Ташқи кўрув пайтида беморларнинг юз-жағ соҳасида шиш ҳамда муайян аъзолар 
функциясининг бузилгани аниқланди, шунингдек, яллиғланиш жараёнининг жойлашуви ва 
тарқалиши хусусиятлари ойдинлаштирилди. Пайпаслаш ёрдамида ушбу соҳада заиф оғриқ 
берувчи ёки оғриқли, зич инфильтрат мавжудлиги қайд этилди. Унинг устки териси 
таранглашган, гиперемияланган ва кўкимтир бўлган. Йиринг тўпланган нуқталар, одатда, 
юзаки жойлашган. Оғриқ синдроми ўртача ёки ундан заифроқ намоён бўлган, оғизни очганда 
ва чайнаш пайтида оғриқ кучайганлиги аниқланган. Беморларнинг ҳарорат реакцияси 36,9— 
39,4 °С атрофида бўлган.  

Йиринг ўчоғини очиш ва дори терапияси операциядан кейинги бешинчи суткада 16 
бемор (68,2%) умумий аҳволининг яхшиланишига олиб келди, еттинчи суткада яна 9 (31,8%) 
шахс ҳолатида ижобий ўзгаришлар кузатилди. Оғриқ синдромининг пасайиши ўрта ҳисобда 
6-7-суткаларда қайд этилди. Яллиғланиш реакциясининг заифлиги ва муолажалар 
ўтказилаётганига қарамай, 10 нафар (45,5%) беморда узоқ вақт мобайнида сезиларли 
ўзгаришлар кузатилмади. Уларда йиринг оқиши 5-6-суткаларга бориб камайди, 9-10-
суткаларда оз сонли, суст, майда донали грануляция белгилари кўзга ташланди. Беморларнинг 
стационарда бўлган муддати ўртача (6,21±1,3) суткани ташкил қилди. 5 (22,7%) беморнинг 
соғайиш жараёни узоқроқ муддат давом этди. Йиринг оқиши 7-8-суткага бориб камайди, 9-10-
суткада оз сонли, суст грануляция белгилари кўзга ташланди. Шу билан бирга, шаклланган 
гранулция тўқимаси фонида ярадан йиринг ажралиши давом этди, яра қирралари 
инфильтрацияси узоқ муддат сақланиб қолди. 13-14-суткада яранинг тўлиқ тозаланиши ва 
қирралар ҳажмининг камайиши қайд этилди. Бу беморлар стационарда ўртача (14,34±1,1) 
сутка даволанишди. 

ЮЖС флегмоналирида битта клетчаткали бўшлиқни зарарланиши 17 та беморда 
(флегмоналарни умумий сонидан 68%), иккита клетчаткали бўшлиқни зарарланиши 8 та 

беморда (32%) кузатилди. Бундан кўриниб турибдики охирги йилларда тарқалган йирингли 
яллиғланиш жараёнларни кўпайиши тенденцияси намоён бўлмоқда. Ҳамма беморлар 
клиникага шошилинч равишда госпитализация қилинган. 14 та беморнинг умумий аҳволи 
қониқарли (56%), 9 та беморда ўрта оғир (36%), 2 та беморнинг (8%) аҳволи оғир деб 
баҳоланган. Умумий қон таҳлили текширилганда ҳамма беморларда таёқча ядроли нейтрофил 
лейкоцитоз аниқланди. 25 бемордан 12 тасида (48%) лейкоцитлар сони 10х109/л гача, 8 (32%) 
– 10х109/л дан 12х109/л гача, 5 (20%) – 12х109/л-15х109/л гача бўлган. 

Умумий сийдик тахлили ва унинг чукмасининг микроскопияси мейер даражасида 
булган. Умумий сийдик тахлилида оқсил кўрсатгичи 25 бемордан 10 тасида (40 %) Оқсил 
миқдори 0,033 г/л* гача, 7 (28 %) – 0,033 г/л* дан 0,099 г/л* гача, 5 (20 %) – 0,099 г/л* дан 
0,132 г/л* гача, 3 (12 %) – 0,132 г/л* дан 0,231 г/л* гача бўлган бўлган. 

Шундай килиб беморларнинг булимга келгандаги клиник лаборатор кўрсаткичлари 
шартли равишда текшириш учун бир хил гуруҳни ташкил қилди. 

Ҳамма беморлар стационар шароитда даволаниб кейин 3 ҳафта давомида амбулатор 
равишда кузатувда бўлганлар.  

Юз-жағ соҳасининг ҳамроҳ касалликлар билан кечадиган флегмоналари аниқланган 
беморларда ўтказилган иммунологик текширувлар натижаси маҳаллий иммунитетнинг 
ҳимоявий, компенсация қилувчи ҳамда мослашувчанлик реакциялари ривожланганини 
кўрсатди.  

Иммунитет тизими маҳаллий бўғинининг бирламчи реакцияси яллиғланиш 
жараёнининг дастлабки кунлариданоқ ривожланди ва асосан фагоцитар тармоқ ўзгаришлари 
билан ифодаланди (2-жадвал). 

2-жадвал. 
Юз-жағ соҳасининг метаболик синдром билан кечадиган флегмоналари мавжуд 

беморлар оғиз бўшлиғи маҳаллий иммунитетининг динамик кўрсаткичлари 

Шу жойда ва бундан кейин. *Соғлом шахслар кўрсаткичлари қийматига нисбатан статистик 
аҳамиятли фарқлар (р<0,05). + бошланғич даражага нисбатан статистик аҳамиятга эга фарқлар 
(р <0,05). 

 
Операциядан кейинги бешинчи кунда маҳаллий иммунитет омилларидаги ўзгаришлар 

янада яққолроқ кўринди. Бешинчи суткага бориб маҳаллий иммунитет кўрсаткичлари ўзининг 
дастлабки даражасигача пасайди, шунга қарамай, тўққизинчи суткада ҳам маҳаллий 
иммунитет омиллари физиологик кўрсаткичлар миқдоридан тахминан 1,5 баравар 
юқорилигича қолди.  

Беморларнинг умумий иммунитет тизими кўрсаткичлари динамик қиёсланганда 
муайян қонуниятлар қайд этилди ва улар қуйидагича ифодаланди.  

Бешинчи суткада илгари қайд этилган кўрсаткичлар билан параллел равишда Ig G, М, 
А қиймати ошишининг номахсус умумий тенденцияси кузатилди. Умумий иммунитет ҳолати 
кўрсаткичлари тўққизинчи кунга борганда сезиларли миқёсда пасайган бўлса ҳам, лекин 
унинг юқори даражаси тадқиқот якунигача сақланиб қолди (3-жадвал). 

К
ўр

са
тк

ич
 Соғлом 

шахслар 
(n=20) 

Назорат гуруҳи беморлари (n = 22) 
Шифохонага 
ётган пайтида 

Даволашнин
г 2-кунида 

Даволашнинг 
5-кунида 

Даволашнинг 
9-суткасида 

Ig А, 
г/л 

0,46 ± 0,04 0,42 ± 0,22 0,43 ± 0,03 0,48 ± 0,05 0,50 ± 0,05 

Ig G, 
г/л 

0,55 ± 0,06 0,43 ± 0,05* 0,44 ± 0,54 0,48 ± 0,06 0,55± 0,04*+ 

Ig M, 
г/л 

0,006 ± 0,002 0,26 ± 0,01* 0,25 ± 0,04* 0,29 ± 0,03* 0,16 ±0,0 1* + 

3 -жадвал.  
Юз-жағ соҳасининг метаболик синдром билан кечадиган флегмоналари мавжуд 

беморлар умумий иммунитети кўрсаткичларининг анъанавий даволаш жараёнидаги 
динамикаси 

 
Хулоса 
Хулоса шуки, йирингли-яллиғланиш жараёнининг торпид суст кечиши иммунитетга 

хос ўзгаришлар фонида ривожланди. Юз-жағ соҳасининг метаболик синдром кечувчи 
флегмоналари аниқланган беморларнинг иммунитет ҳолати маҳаллий иммунитет 
фаоллигининг юқори, умумий иммунитет фаоллигининг эса сустлиги билан ифодаланди. 
Бошқа томондан олганда, организм иммунитетининг барча бўғинлари кўрсаткичларида 
ўзгаришларнинг корреляцион боғлиқлиги кузатилсада, юз-жағ соҳасининг торпид шаклда 
кечаётган флегмоналарида асосан маҳаллий иммунитетнинг фагоцитар бўғини замирида 
шаклланган постинфекцион иммунитет етишмовчилиги иммунитетнинг ўзига хос хусусияти 
сифатида намоён бўлди.  

